
       Gilan Belediyesi

EKSTRAKT

Nga procesverbali i mbledhjes së Komitetit për Komunitete, i mbajtur në sallën e mbledhjeve të KK-së më 26.05.2023 me fillim në ora 9:00.
Në mbledhje morën pjesë: Emrah Ismail, Shengyle Pocinka, Besnik Shala, Vebi Ramadani, Drenushë Maloku, Renan Imami dhe Elez Kurteshi nga Zyra për Komunitete dhe Kthim,  Vjosa Emini- OSBE.  

Mungoi: Suzana Selimi dhe Gjorgjeviq Nenad.

Mbledhjen e kryesoi kryesuesi i komitetit Emrah Ismail i cili përshëndeti të pranishmit dhe hapi mbledhjen me këtë:        

R E N D    P U N E
1. Lista e vijimit dhe miratimi  i procesverbalit të mbledhjes së kaluar

2. Informatë nga Policia e Kosovës

3. Informatë statistikore për komunitetin

4. Vizitë në komunitetin Rom

5. Të ndryshme
                Me 4 vota për miratohet procesverbali i mbledhjes së kaluar pa vërejtje.
3. Informatë statistikore për komunitetin

Elez Kurteshi: Romët që jetojnë në komunën e Gjilanit gjenden në këto adresa Rruga Abdullah Presheva, Elez Agushi, Gursel Sylejmani, Xhemajl Mustafa dhe Glama.
Në qytetin e Gjilanit sipas të dhënave që disponon komuniteti janë gjithsejt 407 anëtarë të komunitetit rom.
Numri më i madh prej 195 pjesëtarëve të komunitetit rom të Gjilanit jetojnë në rrugën Abdullah Presheva e cila është lagje tradicionale e romëve në Gjilan.

Struktura e gjinore e 407 anëtarëve të komunitetit është 263 meshkuj ndërsa femra 144, nga 154 fëmijë 97 janë meshkuj dhe 57 femra.
Romët prej dekadash jetojnë në qytet në rrugë të vjetra sa edhe vetë qyteti i Gjilanit janë të ndryshëm etnikisht dhe me kulturë, ndërsa përkatësia fetare e pjesëtarëve të komunitetit rom është mysliman.

Anëtarët e komunitetit rom, stafi i ZKK anëtarët e komunitetit, komitetin për komunitete, dhe në komitetin komunal për siguri në bashkësi janë të përfshirë në përpilimin  e detyrave që kontribojnë në lehtësimin e qasjeve në forcimin e kthimit të qëndrueshëm të anëtarëve të komunitetit rom.
Komunitetet kanë akses në shërbimet publike ku parashtrohen kërkesa, që kanë të bëjnë me kompetencat e administratës së shërbimit publik.

Shërbimet publike ( infrastruktura rrugore, uji, rryma, kanalizimi, sistemi i grumbullimit të plehrave, rrjeti telefonik).

Në lagjen Avdulla Presheva edhe nëse Higjiena rregullisht largon mbeturinat, shtëpitë e braktisura dhe të rrënuara të pjesëtarëve të komunitetit rom, shërbejnë si vende për deponimin e mbeturinave të ndryshme nga qytetarët e paskrupullt, që paraqesin potencial për infektim sidomos për fëmijët që në mungesë të hapësirës për të luajtur dhe për ta përdorur rrugën e tyre.
Pjesëtarët e komunitetit rom përdorin shërbimet shëndetësore, në të dy sistemet shëndetësore nuk ka pengesa apo ndarje në këtë segment të së drejtës së shfrytëzimit.

Ata kanë qasje të njëjtë në institucionet shëndetësore të Kosovës, si komunitetet tjera, pjesëtarët e komuniteteve që janë nën mbrojtjen e trajtimit social dhe fëmijët nuk paguajnë bashkë pagesat.
Nuk ka as ndarje në mjekim në institucionet spitalore kemi shembull mjekimi në të gjitha repartet pediatri, gjinekologji, kirurgji etj.
Situata socio ekonomike, numri i personave të punësuar në sistemin publik dhe privat, numri i personave të regjistruar në zyrën e punësimit, numri i familjeve që marrin ndihmë sociale, numri i personave që marrin pensione, numri i vdekjeve për shkak të nevojave të veçanta.

Të dhënat statistikore për komunën e Gjilanit për komunitetin Rom çdo 10 anëtarë janë të punësuar prej të cilëve 4 në sistemin e Kosovës, dhe 6 në sistemin e Serbisë pra vetëm 10 amvisëri kanë të punësuar nga gjithsejt 128 amvisëri të cilat përfaqëson një përqindje të madhe të papunësisë.
Siguria dhe liria e lëvizjes, përshkrimi i situatës së përgjithshme të sigurisë, lloji i incidenteve dhuna në familje, përdorimi i drogës /alkoolit , ngacmimi seksual etj., niveli i bashkëpunimit me policinë.

Dokumentacioni personal numri i personave që nuk kanë rregulluar dokumentacionin civil dhe lloji i dokumentacionit të munguar, numri i personave pa shtetësi.        

Besnik Shala: me të vërtetë më erdh mirë që i ndëgjova këto statistika, se e kam pa edhe materialin pak edhe është taman një grumbullim besoj për krejt anëtarët këtu dhe ndoshta edhe për komunën. 
Po e shoh që sipas disa statistikave këtu çka i ke nxjerr ti dhe unë çka kam mujtë me i analizu, dmth komuniteti rom në komunën tonë çka jeton i ka vetëm 4 nevoja për shtëpi dmth prej 128 familjeve që i bjen diku as 3% që kanë nevojë, ndoshta për banim social. 

Me krahasu me komunitetin shqiptar dmth kanë përparësi në këtë raport, se te komuniteti shqiptar diku rreth 10% kanë nevojë për shtëpi banimi komplet komuna si tërësi.
Kjo është përparësi e mirë që kanë pas institucionet komunale, ndoshta edhe ministria kanë pas qasje te komuniteti rom edhe organizatat direkt. 

Kjo është një e mirë, e njo dy elemente tjera i pash integrimin në komunë e përmende edhe ti prej të rinjve, mosemërimi i OJQ-ve. 

Nëse të rinjtë rom nuk themelojnë OJQ, ata edhe distancohen prej thirrjes publike, prej rrjeteve ndoshta të komunikimit me të rinjtë tjerë, ose me komunitetet tjera.
Kisha propozuar punën që e ke bërë sot po më pëlqen, është një informatë e mirë dhe një punë e mirë taman qysh unë e kam kërkuar është në pikat më të mira të mundshme.
Te pjesa e komunitetit rom nëpër sistemin në Kosovë qe kjo pak po më len si shqetësim e pash se në institucionet e Kosovës ishin 4, në sistemet paralele të Serbisë të punësuar ishin 6. 
E dimë ne se qysh ka shku si fazë, po se di besoj se kish pas mundësi me reflektu dhe duhet me reflektu, me ngrit zanin edhe na edhe krejt për këtë pikë që me pas më shumë njerëz meqenëse me krahasu në raport edhe me kërkesën e ministrisë 10% e komunitetit qenka afër ajo pjesa nëpër institucionet. 

Po tash edhe një kërkesë tjetër kisha pas qef me ditë edhe për komunitetin turk, edhe për komunitetin serb, ngjajshëm me statistika për komunën tonë.

Elez Kurteshi: po ne çdo vit i bëjmë këto statistika ku edhe nga Fadil Demiroviqi kontributi ka qenë shumë i madh  për komunitetin e Romëve. 

Tash komuna ka formuar këshillat e fshatrave dhe ne nuk kemi një përfaqësues legjitim i cili shkon te komuniteti serb dhe rom.

Besnik Shala: atëherë po të ndërprej te kjo, bashkë me kolegen Drenushën jemi anëtarë të komisionit për formimin e këshillave të fshatrave edhe po ju bëj thirrje kështu publike. Besoj javën tjetër ne veç e bëjmë një takim dhe i caktojmë datat për me fillu zgjedhjet nëpër këshilla lokale të fshatrave, dhe keni me qenë të njoftuar edhe patjetër duhet me kanë  pjesë e atyre këshillave.
Elez Kurteshi: dëgjoni po punoni me një person legjitim çka e ka nxjerr fshati, është më mirë me i marr informatat prej një personi të caktuar. 

Vjosa Emini- OSBE

T’ju njoftoj që vitin e kaluar OSBE i ka mbledhur romët e Kamenicës, edhe Gjilanit ju ka mbajtur një trajnim për me themelu OJQ me kërkesë të tyre mirëpo në Kamenicë pati vullnet dhe dëshirë me u themelu. 

Është themelu organizata janë njo 4 pjesëtarë të komunitetit rom të rinj fantastik, që kanë arrit me marr projekte të ndryshme. 

Ne jemi të gatshëm si OSBE kurdo që ka vullnet dhe dëshirë nga ana e pjesëtarëve e komunitetit rom, me ju themelu qysh nesër OJQ.
Ne i kemi dokumentet hapur të gatshme i kemi dokumentet e Ministrisë së Punëve të Brendshme, veç le të mbledhen njo 3 a 4 rom që kanë vullnet, dëshirë dhe ide për të punuar. 
Emre Ismail: a e dini se është formuar komisioni i regjistrimit të popullsisë në komunën e Gjilanit dhe për herë të parë më duket se është një anëtar i komunitetit rom me një komision?

Elez Kurteshi: jo deri tash nuk ka qenë.
Vebi Ramadani: unë e kam punuar atë punë  dhe e di qysh shkojnë puntë por po lidhem me z.Elezin ku e kanë pasur një takim me nënkryetaren dhe nënkryetarin e  komuniteteve me Kadirin po unë skam marr pjesë ?
Emre Ismail: unë e di që ta kanë shkruar gabim emrin në email dhe nuk ke pas mundësi të njoftohesh.

Vebi Ramadani: unë tash për bindjen time nuk mundem se unë kam nejtën me të komunitetit për ta bërë strategjinë e romëve, po shumica prej tyre nuk po pranojnë dhe mos të më keqkuptojë z. Elezi për shkak se nuk e respektojnë Elezin.
Tash unë kam biseduar me disa të tjerë dhe ju kam thënë që edhe z. Elezi është i përfshirë aty.
Elez Kurteshi: unë nuk po e kuptoj se çka po thotë ?
Emre Ismail: është fjala për strategjinë e komunitetit rom, ka prej pjesëtarëve rom që nuk po e pranojnë pjesëmarrjen tënde në atë strategji.
Elez Kurteshi: me ju tregu drejtë unë s’kam qenë as anëtar i grupit punues, unë jam pjesë e komunitetit të komunës së Gjilanit, nuk jam pjesë e komunitetit rom.
Vjosa Emini- OSBE

Ti ke qenë i pajtimit me punu së bashku?

Vebi Ramadani: po unë kam dashtë me punu së bashku, por komuniteti rom nuk duan. 

Vjosa Emini-OSBE

Është e vërtetë çka tha Elezi sepse në vendimin e parë që u themelua komiteti komunal veprues në implementimin e strategjisë për integrimin e komunitetit rom, ky nuk ka qenë anëtar asnjëherë edhe kur e kemi marr ne atë vendim kemi menduar që Elezi është vlerë e shtuar për atë projekt për atë komitet se aty mund të jep kontribut. 

Ky komitet ka me u themelu me ja ndreç jetën komunitetit rom, edhe sa herë sjellin  projekte, propozime edhe informata më shumë është aq më mirë. 

Ne e kemi pa të arsyeshme dhe kemi intervenuar pa e pyet Elezin, apo do a nuk po do me e propozu aty, se kemi menduar si OSBE Elezi jep kontribut të mirë.
Emre Ismail: është e vërtetë se Elezin e kemi njeriun adekuat për atë punë.
Elez Kurteshi: nëse komuniteti po mendon ashtu, unë do ta respektoj vendimin e kryetarit. 
Vebi Ramadani: unë nuk kam asgjë kundër teje, unë kam dashtë me bisedu.
Elez Kurteshi: asnjë nga anëtarët e komunitetit rom nuk i di fushat e strategjisë. 

4. Të ndryshme
Te pika në të ndryshme nuk pati propozime e as diskutime.
Mbledhja përfundoi orën 9:30.

Procesmbajtësja:                                                                                     Kryesuesi i Komitetit
Arbresha Ismaili-Hyseni                                                                              Emrah Ismail 

